
Drama u Cazinu: Učenik donio pištolj u
školu
O svemu je obaviješteno i Kantonalno tužilaštvo u Bihaću

Učenik JU “I srednja škola” u Cazinu donio je pištolj u školu. Ta
informacija potvrđena je iz MUP USK za Cazin.net.

- Ubrzo je u školu stigla i policijska patrola u pratnji sa socijalnom
radnicom, te je obavljen razgovor s učenikom i njegovom majkom.
lako mnogi tvrde da je učenik pokazivao pištolj drugim učenicima, on
ipak tvrdi da to nije radio, već ga je cijelo vrijeme držao za pasom -
navodi ovaj portal.

Kako dodaje, dječakova majka je 15. maja policiji “dobrovoljno predala
pištolj marke EKOL P29”.

O svemu je obaviješteno i Kantonalno tužilaštvo u Bihaću.

